
Ka ʻIkepili Koʻikoʻi no nā Mākua a Pau no Nā
Hōʻike Smarter Balanced a me Ka ʻEpekema

Mokuʻāina (NGSS)
E hana ana kaʻu keiki i nā hōʻike hea?

Inā aia kāu keiki ma nā papa 3–8 a i ʻole ka 11, e hana ana kāu keiki i Nā Hōʻike Smarter Balanced Mākau
ʻŌlelo Pelekānia a me ka Pilihelu. I loko o Ka Hōʻike Smarter Balanced Mākau ʻŌlelo Pelekānia aia he mau
māhele i kapa ʻia he computer adaptive test (CAT) a he performance task (PT). He computer adaptive test (CAT)
wale nō Ka Hōʻike Smarter Balanced Pilihelu. Inā aia kāu keiki ma ka papa 5 a i ʻole ka 8, e hana pū ana kāu
keiki i Ka Hōʻike ʻEpekema Mokuʻāina (NGSS). 

Āhea e hana ai i ka hōʻike? 

E hana ana kāu keiki i Ka Hōʻike Smarter Balanced Mākau ʻŌlelo Pelekānia Hawai‘i a me Ka Hōʻike Pilihelu he
hoʻokahi manawa no ia mau maʻiʻo. Aia ka ʻikepili no ka wā hana hōʻike no Nā Hōʻike Smarter Balanced ma
alohahsap.org. Na ke kula o kāu keiki e hoʻomaopopo iā ʻoe i ka papa manawa hana hōʻike no kēlā me kēia
maʻiʻo.

Aia ka ʻikepili hana hōʻike no Ka Hōʻike ʻEpekema Mokuʻāina (NGSS) ma alohahsap.org. Na ke kula o kāu
keiki e hoʻomaopopo iā ʻoe i ka papamanawa hana hōʻike a inā e hana kāu keiki i Ka Hōʻike ʻEpekema
Mokuʻāina he hoʻokahi a ʻelua paha manawa.

E ʻike ana paha kaʻu keiki i nā nīnau like inā e hana ʻo ia i Ka Hōʻike ʻEpekema Mokuʻāina (NGSS) o
ka pūnaewele he ʻelua a ʻoi manawa?

Na ka ʻōnaehana pūnaewele e makaʻala i nā nīnau i pane ʻia e kāu keiki i kēlā me kēia hana ʻana i Ka Hōʻike
ʻEpekema Mokuʻāina (NGSS). Na ʻōnaehana pū hoʻi e hoʻokohu i ke ʻano o ka hōʻike e like me ka pae
mākaukau e ʻike ʻia nei ma kona pane ʻana i nā nīnau o ka hōʻike, i mea e kohu loa ai ka hopena o ka hōʻike me
kona mākaukau. Ke pane kāu keiki i kekahi nīnau, na kēlā pane ʻana e hoʻokele i kekahi nīnau aku e pane ai ʻo
ia. E ʻokoʻa ana nā nīnau ma kēlā me kēia hana ʻana i Ka Hōʻike ʻEpekema Mokuʻāina (NGSS). Inā hana kāu
keiki i Ka Hōʻike ʻEpekema Mokuʻāina (NGSS) he ʻelua a ʻoi manawa, helu ʻia ke kaha kiʻekiʻe wale nō ma
kona moʻomōʻali kūhelu.

Pehea ka lōʻihi o ka hana ʻana i ka hōʻike?

Aia ma kahi o ka ʻelua hola ka lōʻihi o Ka Hōʻike ʻEpekema Mokuʻāina (NGSS). Aia ma kahi o ka ʻelua a i ka
ʻekolu me ka hapa hola ka lōʻihi o Ka Hōʻike Smarter Balanced Mākau ʻŌlelo Pelekānia. Aia ma kahi o ka
hoʻokahi a ʻelua paha hola ka lōʻihi o Ka Hōʻike Smarter Balanced Pilihelu. E hāʻawi ʻia paha he manawa keu i
kāu keiki, inā ua pono. Hiki i kāu keiki ke haʻalele i ka lumi papa a hoʻi mai ma kekahi lā aku e hoʻopau ai i ka
hōʻike. Na ka ʻōnaehana pūnaewele e makaʻala i nā nīnau i paʻa i kāu keiki, a na ia ʻōnaehana e hōʻike hou i nā
nīnau i koe ke hoʻomaka hou kāu keiki. 

http://alohahsap.org/
http://alohahsap.org/

He aha nā mākau ʻenehana e pono ai kāu keiki?

I loko o nā nīnau o nā Hōʻike Pani Kau, e pono ana kāu keiki e koho i kekahi hāʻina mai loko o kekahi pūʻulu
hāʻina, e kaha a hoʻoneʻe i nā kiʻi, a e kikokiko he mau hua ʻōlelo a hopuna ʻōlelo paha. Hiki i kāu keiki ke
hoʻohana i ka ʻiole, ka papa pihi, a i ʻole paha nā mea ʻelua no ka hana hōʻike. ʻAʻole naʻe pono e loea kāu keiki
i ka hana ʻenehana.

Hiki pū i nā haumāna ke hoʻohana i kekahi mau pono hana pūnaewele no ke kōkua ʻana ma ka hana hōʻike. Hiki
i nā haumāna ke:

•      hoʻonui i ke kinona hua ʻōlelo a me nā kiʻi;
•      kahiāuli i ka ʻikepili koʻikoʻi;
•      kāpae i nā hāʻina hewa;
•      māka i nā nīnau no ka nānā hou ʻana.

Ke paipai nei mākou i nā haumāna e hoʻomaʻamaʻa i ka pane ʻana i nā ʻano nīnau ma loko o kēia mau hōʻike.
Loaʻa nā hōʻike hoʻomaʻamaʻa ma alohahsap.org. 

Āhea e loaʻa ai ka hopena o nā hōʻike i nā ʻohana?

E hoʻouna ʻia he hōʻike ma luna o ka pepa maoli me ka hopena o ka hōʻike a kāu keiki ma ka hoʻomaka ʻana o
kekahi makahiki kula aku, ma loko o ka mahina ʻo Kepakemapa.

Pehea wau e kōkua ai i kaʻu keiki ma ka hoʻomākaukau ʻana no nā hōʻike?

ʻO ke kākoʻo mau i ka hana kula i kēlā lā, kēia lā, ʻo ia ke kōkua helu ʻekahi. E hōʻoia i ka lawa pono o ka
hiamoe ʻana, ka ʻai pono ʻana i ka ʻaina kakahiaka, ke kō pono ʻana o nā haʻawina, a me ka hele mau ʻana i ke
kula i nā lā a pau. Ma Nā Hōʻike Smarter Balanced a me Nā Hōʻike ʻEpekema Mokuʻāina (NGSS) ana ʻia ka
mākaukau o kāu keiki e like me nā ana hoʻohālike o ia mau maʻiʻo e alakaʻi ana i ka hana kūmau o ke keiki ma
loko o ka lumi papa.

He kōkua pū ka hoʻokamaʻāina ʻana i kāu keiki me nā ʻano nīnau e ʻike ʻia ma nā hōʻike ma o ka nānā pono ʻana
i kēia puke nei a me ke kele ʻana aku i alohahsap.org no ka hoʻomaʻamaʻa ʻana i nā nīnau laʻana.

He aha nā kākoʻo hana hōʻike no kaʻu keiki?

Loaʻa nō nā kākoʻo no kēia mau hōʻike e kōkua ai i nā haumāna a pau, i nā haumāna kaiapuni Pelekānia a me nā
haumāna kīnānā, e hōʻike ai lākou i ko lākou naʻauao a me ko lākou mākaukau ma kēia mau hōʻike mokuʻāina.
He kōkua pū ka hana kaʻawale ʻana i ka hōʻike, ka hoʻopuana ʻana i nā nīnau mai ka palapala, a me ka mana
ʻōlelo Paniolo o ka hōʻike pilihelu i nā haumāna no ka maopopo pono ʻana i nā nīnau a me nā koho hāʻina. No
ka ʻikepili hou aku e pili ana i kēia ʻano kākoʻo, e kele aku i alohahsap.org a e kaomi i ka māhele Resources.

http://alohahsap.org/
http://alohahsap.org/
http://alohahsap.org/

Nīnau Laʻana no Nā Hōʻike Smarter Balanced a me
Nā Hōʻike ʻEpekema Mokuʻāina (NGSS)

E pono ana nā haumāna e pane i nā ʻano nīnau like ʻole no ka hōʻike pūnaewele:

•      Nīnau Kohokoho, e koho ʻia ka hāʻina pololei mai loko o kekahi pūʻulu hāʻina
•      Nīnau Kāpili ʻIkepili:

•   Nīnau Māmala ʻŌlelo, e kikokiko ʻia he pane pololei ma loko o ka hakahaka
•   Nīnau Kūkaʻipā, e hoʻohana ʻia ka ʻiole a i ʻole ka papa pihi no ka hoʻoneʻe a kaha kiʻi

paha i nā hāʻina ma loko o kekahi hakahaka (i kapa pū ʻia he makaʻaha.)
•   Nīnau Haku Haʻihelu, e kikokiko ʻia kekahi haʻihelu e ka haumāna
•   Nīnau Hoʻomoeā, e kālailai ʻia kekahi mau ʻikepili no ka pane ʻana i nā nīnau ma kekahi

mau ʻano like ʻole

E pono pū ana nā haumāna e pane i kēia mau ʻano nīnau ma Ka Hōʻike ʻEpekema Mokuʻāina (NGSS) o ka
pūnaewele:

•      Nīnau ʻĀhui, i haku ʻia no ke kālailai ʻana o ka haumāna i nā kumuhana ʻepekema i kūpono
no kona pae papa, a i hoʻopili pū ʻia i kekahi ana hoʻohālike NGSS. Hoʻomaka kēlā me kēia
nīnau ʻāhui me kekahi pōʻaiapili kūlohelohe ʻoiaʻiʻo i hahai ʻia me kekahi mau ʻikepili.
Loaʻa pū he ʻelua a ʻoi mau kālailai ʻana e koi ana i ka haumāna e hōʻike ʻoiaʻiʻo mai i kona
mākaukau ʻepekema a ʻenekenia paha, i ka paʻa pono o nā haʻawina maʻiʻo, a me ke kālai
pono ʻana i nā kumuhana i wehewehe ʻia ma ke ana hoʻohālike.

•      Nīnau Kūʻokoʻa, i haku ʻia no ke kālailai ʻana o ka haumāna i kekahi pōʻaiapili kūlohelohe i
hahai ʻia e hoʻokahi kumuhana i kūkulu ʻia ma luna o hoʻokahi pahuhopu.

ʻIke ʻia ma nā nīnau ma lalo iho ke ʻano o nā nīnau a kāu keiki e pane ai ma Ka Hōʻike Smarter Balanced Mākau
ʻŌlelo Pelekānia a me Ka Pilihelu, a me Ka Hōʻike ʻEpekema Mokuʻāina (NGSS). Aia he laʻana Smarter
Balanced Mākau ʻŌlelo Pelekānia a i ʻole Pilihelu no nā papa 3, 5, 6, 7 a me ka 11. Aia he laʻana o Ka Hōʻike
ʻEpekema Mokuʻāina (NGSS) no nā papa 5 a me ka 8. Loaʻa pū ka hāʻina pololei a me ka ʻikepili hāʻawi ʻai no
kēlā me kēia nīnau.

Inā he ʻiʻini e ʻike hou i nā laʻana ʻē aʻe, e kele aku i alohahsap.org.

http://alohahsap.org/

Papa  3
Maʻiʻo: Smarter Balanced Pilihelu

Ana Hoʻohālike Common Core Hawaiʻi: 3.MD.3: 1|MD|H-3|a/s|3.MD.3: E kaha i ka pakuhi kiʻi pālākiō a
me ka pakuhi ʻaukā pālākiō e kū ana no ka ʻikepili o kekahi mau waeʻanona. E hoʻomākalakala i ka
polopolema o ke ʻano "ʻehia hou aku" a "ʻehia emi mai" nona he hoʻokahi a ʻelua paha ʻanuʻu hana me ka
hoʻohana pū i ka ʻikepili o ka pakuhi pālākiō. I laʻana, e kaha i ka pakuhi ʻaukā nona ke anakahi e
kūhōʻailona ana no 5 hānaiahuhu.

A ME

3.OA.8: 1|OA|D-3|m|3.OA.8: E hoʻohana i nā hana hoʻomākalakala ʻehā e hoʻomākalakala ai i ka
polopolema huaʻōlelo nona he ʻelua ʻanuʻu hana. E hōʻike i nā polopolema ma ke ʻano he haʻihelu nona ka
huapalapala e kūhōʻailona ana no kekahi waiwai ʻike ʻole ʻia. E hōʻoia i ke kūpono o ka hāʻina ma o ka
helu naʻau a me ke kaʻakālai koho, e like me ke kolikoli ʻana.

ʻAno Nīnau: Kāpili ʻIkepili - Kūkaʻipā (Makaʻaha) (1 ʻai)

I loaʻa hoʻokahi ʻai, e kākuhi ka haumāna i pakuhi ʻaukā e hōʻike ana he 20 penikala uliuli a he 40 penikala
ʻōmaʻomaʻo a Pua.

Papa  5
Maʻiʻo: ʻEpekema Mokuʻāina (NGSS)
Ana Hoʻohālike ʻEpekema Next Generation Hawaiʻi (NGSS): E hoʻohana i ke kūkohu no ke kolokolo
ʻana i ka ikehu o ka mea ʻai a ka holoholona (i hoʻohana ʻia no ka hoʻōla ʻana, ka hoʻoulu ʻana, ka ʻoni
ʻana, a me ka mālama ʻana i ka mehana pono o ke kino) i ka ikehu o ka lā. (5 PS3-1)
ʻAno Nīnau: Kūʻokoʻa (3 ʻai)

Ka Hāʻawi ʻAi:
Loaʻa hoʻokahi ʻai i ka haumāna no kēlā me kēia ma lalo iho:

• Hōʻike ka haumāna ma ke kūkohu, aia ka lā ma mua o ka mauʻu.
• Hōʻike ka haumāna ma ke kūkohu, aia ka mauʻu ma mua o ka māmota.
• ʻAʻole hoʻokomo ka haumāna i ka wai ma loko o ke kūkohu.

Penei ka hāʻina pololei:

Papa 5
Maʻiʻo: ʻEpekema Mokuʻāina (NGSS)
Ana Hoʻohālike ʻEpekema Next Generation Hawaiʻi (NGSS): E kuhi i ka waiwai o kekahi hoʻopono
hakulau ʻana e hoʻēmi ana i kekahi pōʻino anilā. (3 ESS3-1)
ʻAno Nīnau: Nīnau ʻĀhui (9 ʻai)

Kumuhana:

Pahuhopu:

Ka Hāʻawi ʻAi:
Loaʻa hoʻokahi ʻai i ka haumāna ma ka māhele A no nā mea ma lalo iho:

• E koho ka haumāna iā “Pale ʻIa” no “Ka lilo ʻana o nā waiwai o ka hale i ka wai”, “Hemahema ka
papahele i ka wai”, a me “Hemahema nā waiwai o ka hale i ka wai”.
A ME

• E koho ka haumāna iā “ʻAʻole Pale ʻIa” no “Hālana ka wai ma ka pāhale”

Loaʻa he 3 ʻai i ka haumāna no ke koho ʻana i nā hāʻina ʻekolu ma lalo iho ma ka Māhele E:
• Kūpaʻa i ke au ikaika o ka wai
• Hāpai i ke kaumaha o ka hale
• Lawa kona lōʻihi e kū ai ka hale ma luna o ka ʻili wai

Loaʻa he 3 ʻai i ka haumāna no ke koho ʻana i nā hāʻina ma lalo iho ma ka Māhele I:
• E pōʻino ana ka hale inā hiolo ka lāʻau kukuluaeʻo
• ʻOi aku ka paʻakikī o ke komo ʻana i ka hale ma muli o nā alapiʻi a me nā alahiō
• Ma muli o ke kukuluaeʻo, naue holunape ka hale i ka makani ʻino

Loaʻa he 2 ʻai i ka haumāna ma ka māhele O no ke koho ʻana i nā hāʻina ma lalo iho ma nā pahu koho:

     • E koho ka haumāna iā "waiwai" ma ka pahu koho mua a me "e holo ana ka wai ma lalo o ka hale"
ma ka pahu koho ʻelua, a i ʻole, e koho ka haumāna iā "lapuwale" ma ka pahu koho mua a me "e
pilikia ana ka hale inā e hiolo" a i ʻole "pipiʻi i ke kālā he nui " ma ka pahu koho ʻelua (1 ʻai)

• E koho ka haumāna i ka hāʻina ma ka pahu koho ʻekolu e launa pono ana me nā pahu mua ʻelua.
(1 ʻai)

o No “pipiʻi i ke kālā he nui” e koho ka haumāna iā “hiki ke hoʻolilo i ia kālā ma nā mea ʻē aʻe”.
o No “e pilikia ana ka hale inā e hiolo” e koho ka haumāna iā “loaʻa nā pōpilikia hou aku ma

muli o nā lāʻau kukuluaeʻo”
o No “e holo ana ka wai ma lalo o ka hale”, e koho ka haumāna iā “palekana ka hale i ka lāʻau

kukuluaeʻo ʻoiai emi ka papaha o ka hālana ʻana o ka wai ma loko o ka hale.”

He mau laʻana o nā hāʻina pololei piha ma ka Māhele O: 

Papa  5
Maʻiʻo: Smarter Balanced Mākau ʻŌlelo Pelekānia

Ana Hoʻohālike Common Core Hawaiʻi: 2-3: 4-CR|2-3: KĀLAILAI A HOʻOHANA ʻIKEPILI: E ʻohi i ka
ʻikepili e kākoʻo ai i ka manaʻo nui a me nā manaʻo kākoʻo; e wae a hoʻohana i ka ʻikepili mai loko aʻe o ka
ʻikepili helu, a i ʻole, mai ke nā kūmole palapala a ʻenehana paha.
ʻAno Nīnau: Kohokoho – Hoʻopili Pakuhi (1 ʻai)

I loaʻa hoʻokahi ʻai, e kaomi ka haumāna i ka pahu e kuhikuhi ana i ke Kākaha 1 he kākoʻo i ka Manaʻo
Nui E, i ke Kākaha 2 he kākoʻo i ka Manaʻo Nui I, i ke Kākaha 3 he kākoʻo i ka Manaʻo Nui E, a i ke
Kākaha 4 he kākoʻo i ka Manaʻo Nui A.

Papa  6
Maʻiʻo: Smarter Balanced Pilihelu
Ana Hoʻohālike Common Core Hawai‘i: H-6: 1|G|H-6: E hoʻomākalakala i ka polopolema o ka nohona
maoli a i ʻole ka makemakika no ka ʻili, ka ʻili alo a me ka pihanahaka.
ʻAno Nīnau: Kāpili ʻIkepili – Haku Haʻi Helu (1 ʻai)

I loaʻa hoʻokahi ʻai, e kāhuakomo ka haumāna i ka haʻihelu (a i ʻole i kekahi haʻi heluna like): (3 x h) + (h x 6).12

Puke Kumuhana Makua: Papa 7 Smarter Balanced Mākau ʻŌlelo Pelekānia                                                                                     

Papa 7
Maʻiʻo: Smarter Balanced Mākau ʻŌlelo Pelekānia
Ana Hoʻohālike Common Core Hawaiʻi: 3-6: 2-W|3-6: KĀKAU/HAKULOLI I NĀ MANAʻO KĀKAU
PŌKOLE: E hoʻohana i nā kaʻakālai like ʻole ma ke kākau a hakuloli ʻana paha i hoʻokahi a ʻoi paukū
ʻikepili: hoʻonohonoho i nā manaʻo ma o ke kuhi ʻana a me ka mālama ʻana i kekahi manaʻo alakaʻi, ka
hoʻomohala ʻana i kekahi kumuhana me ka hoʻokomo ʻana i ka ʻikepili kākoʻo, nā hua ʻōlelo kūpono, a me
ka wehewehe piha ʻana, a i ʻole ka waiho ʻana mai i ka manaʻo pani e pili pono ana i ia kumuhana a me
ka mea heluhelu.
ʻAno Ninau: Kāpili ʻIkepili – Pane Lōʻihi (2 ʻai)

Puke Kumuhana Makua: Papa 7 Smarter Balanced Mākau ʻŌlelo Pelekānia                                                                                     

I loaʻa ʻelua ʻai, e hōʻike ka haumāna i nā manaʻo, nā kumu, a me nā ʻikepili paha e kākoʻo ana i ka
manaʻo nui, ke kumumanaʻo, a me ka manaʻo hoʻokele paha e pili ana i ke kanaka ʻoiaʻiʻo o ka moʻolelo
no Johnny Appleseed i mea e hoʻākaka a hoʻomohala pono ai i ia mau manaʻo me nā ʻōlelo lekikona
kūpono.

Puke Kumuhana Makua: Papa 8 ʻEpekema Mokuʻāina (NGSS)                                                                                                          

Papa 8
Maʻiʻo: ʻEpekema Mokuʻāina (NGSS)
Ana Hoʻohālike ʻEpekema Next Generation Hawaiʻi (NGSS): E hoʻomohala a hoʻohana i kekahi kūkohu
e wehewehe ana i ke kumu o ka loli ʻana o ke kumuʻiʻo ma muli o ka loli ʻana o ke ōewe ma luna o ke awe
ōewe, a me nā pōmaikaʻi a pōʻino paha o ia loli no ia mea ola, a i ʻole paha, ua oia mau paha ia mea ola e
like me ma mua. (MS-LS3-1)
ʻAno Nīnau: Kūʻokoʻa (2 ʻai)

Puke Kumuhana Makua: Papa 8 ʻEpekema Mokuʻāina (NGSS)                                                                                                          

Loaʻa 1 ʻai i ka haumāna no kēlā me kēia mea ma lalo iho:
• E koho ka haumāna iā “Aia hoʻokahi kope o ka ōewe B ma kekahi awe ōewe” ma ka hanana ma

mua pono o “loli ka hoʻohua ʻana o ke kumuʻiʻo.” (1 ʻai)
• E koho ka haumāna iā “loli ka hoʻohua ʻana o ke kumuʻiʻo” ma ka hanana ma mua pono o “hāiki

maila ka ʻōnohi maka o ka nalo” (1 ʻai)
Loaʻa 1 ʻai i ka haumāna no kēlā me kēia mea ma lalo iho:
Penei ka hāʻina pololei:

Puke Kumuhana Makua: Papa 8 ʻEpekema Mokuʻāina (NGSS)                                                                                                          

Papa  8
Maʻiʻo: ʻEpekema Mokuʻāina (NGSS)
Ana Hoʻohālike ʻEpekema Next Generation Hawaiʻi (NGSS): E haku, hoʻohana, a hōʻike mai i nā
manaʻo e kākoʻo ana i ke kuhi, ke loli ka ikehu neʻe o kekahi mea, paneʻe ʻia ia ikehu i loko a i ʻole i waho
o ia mea. (5 PS3-1)
ʻAno Nīnau: Nīnau ʻĀhui (9 ʻai)

Kumuhana:

Puke Kumuhana Makua: Papa 8 ʻEpekema Mokuʻāina (NGSS)                                                                                                          

Pahuhopu:

Puke Kumuhana Makua: Papa 8 ʻEpekema Mokuʻāina (NGSS)                                                                                                          

Ka Hāʻawi ʻAi:
Loaʻa he 2 ʻai i ka haumāna no nā mea ma lalo iho:

• E koho ka haumāna iā "ka huila" ma ka hakahaka mua, a me "ka peleki" a i ʻole "ke ala hao" ma
ka hakahaka ʻelua. (1 ʻai)

• E koho ka haumāna iā "ka huila" ma ka hakahaka ʻekolu, a me "emi" ma ka hakahaka ʻehā. (1 ʻai)

Loaʻa 1 ʻai i ka haumāna ma ka Māhele E no ke koho ʻana iā “Piʻi ka ikehu o ia kaiapuni.”

Loaʻa 3 ʻai i ka haumāna ma ka Māhele I no ke koho ʻana i kēia mau mea ma lalo iho:
• “Loaʻa mai ke kani.”
• “Loaʻa mai ka māʻamaʻama.”
• “Loaʻa mai ka wela.”

Puke Kumuhana Makua: Papa 8 ʻEpekema Mokuʻāina (NGSS)                                                                                                          

Loaʻa 3 ʻai i ka haumāna ma ka Māhele O no ke koho ʻana i kēia mau mea ma lalo iho:
• Kuʻu maila ka ikehu mai ka huila ma ke ʻano he wela.
• Kani ʻōkalakala ka peleki.
• Puka maila ka māʻamaʻama mai ka huna ahi e lele aku ana mai ka huila.

Puke Kumuhana Makua: Papa 11 Smarter Balanced Pilihelu                                                                                                             

Papa 11
Maʻiʻo: Smarter Balanced Pilihelu 
Ana Hoʻohālike Common Core Hawaiʻi: A-REI.C: E hoʻomākalakala i ka ʻōnaehana haʻihelu.
ʻAno Nīnau: Kāpili ʻIkeipili – Pane Haʻi Helu (1 ʻai)

I loaʻa hoʻokahi ʻai, e kāhuakomo ka haumāna he “15” no ka heluna paleʻili kūʻai ʻia aku ma ka pahu mua a
he “8” no ka heluna pāpale ma ka pahu ʻelua.


